
Domstolsstyrelse pillugu inatsisip allanngortinneqarnera pillugu inatsisit assigiinngitsut Kalaallit 

Nunaannut atuutilersinneqarnissaat pillugit peqqussummut missingiutip Kalaallit Nunaanni 

Namminersorlutik Oqartussanit akuersissutigineqarnissaa pillugu Inatsisartut aalajangiiffigisassaattut 

siunnersuut 

(Inuussutissarsiornermut, Aatsitassanut, Nukissiutinut, Inatsisit Atuutsinneqarnerannut 

Naligiissitaanermullu Naalakkersuisoq) 

(Siullermeerneqarnera) 

 

Qujanaq Naalakkersuisut siunnersuummut. 

 

Innuttaasut inatsisinit illersorneqarnissaat uagutsinnut Demokraatinut pingaarnerpaavoq. Taamaattumik, 

eqqartuussiveqarnerup ammanerulerlunilu eqaannerulernissaannut suliniutit ilalernartippagut. 

Digitaliusumik eqqartuussutinut katersiveqalernermi paasisimasaqarnissamut, naligiimmik 

sullinneqarnissamik ersarissuliornissamullu periarfissiinissaq pilersinneqassaaq tassungalu ilutigalugu, 

akuusut inuunerannut tunngasut illersorneqarlutik. 

 

Eqqartuussiveqarneq ingerlalluartoq ullutsinnullu naleqquttoq inuiaqatigiinni nukittuuni 

pingaartorujussuuvoq uumalu siunnersuutip eqqartuussiveqarneq ataatsimoortoq 

nukittorsaaffigeqataaffigissallugu. 

 

Taamatut oqaaseqaateqarlutik Demokraatit siunnersuut akuereqqullugu innersuussutigaat Inatsisillu 

pillugit ataatsimiititaliami suliareqqinneqartussatut innersuussutigalugu. 


